
UKA 2014/142 

APNN 2014-099792 

 

Naqqiut 

 

Siunnersuut 18. august 2014-minngaaneersoq taarserpaa 

 

(Oqaaseqatigiit annertunngitsunik iluarsaanneqarput, taavalu aamma pisortatigoor-

tumik ilu-saanut iluarsaasoqarpoq.) 

 

Uunga siunnersuut: Aalisarnermut aningaasaliissutinut immikkoortitat pillugit 

Inatsisartut inatsisaata allanngortinneqarnera pillugu Inatsisartut inatsisaat nr. x, xxx 

2014-imeersoq   

(Pisassiissutit akuersissutillu allanngortinneqannginnissaat, aamalu siaterinissamut tunnga-

tilllugu angallatip nalinga pisiusortumik nalilerneqarnissaa il. il.)  

 

 

§ 1 

 

Aalisarnermut aningaasaliissutinut immikkoortitat pillugit Inatsisartut inatsisaanni nr. 15, 20. 

november 2006-imeersumi, Inatsisartut inatsisaatigut nr. 13, 2. december 2009-imi aammalu 

Inatsisartut inatsisaatigut nr. 22, 22. november 2011-imi allanngortinneqartumi kingullermillu 

Inatsisartut inatsisaatigut nr. 8, 3. december 2012-imi allanngortinneqartumi, makkua allan-

nguuteqartinneqarput: 

 

1.  § 1, imm. 1, imatut allassimassaaq:  

”§ 1.  Inatsisartut inatsisaanni siunertaavoq aalisarnermik inuussutissarsiutip siuarsaaviginis-

saanut tapiissuteqartarnissaq, tassunga ilanngullugit ingerlatserusuttunut nutaanut piuminarne-

rusumik periarfissiisoqarnissaa kiisalu aalisariutit nutarteriffigineqarnissaannut tapersiisarnis-

saq.” 

 

2.  § 14. imatut allassimassaaq:  

”§ 14.  Naalakkersuisut siunertarineqartumut aningaasanut inatsimmi ukiumut pineqartumut 

aningaasani killiliussaasuni sinerissamut qanittumi aalisariutinik isaterinissamut aningaasanik 

tapiissuteqarsinnaapput. 

  Imm. 2.  Tapiissuteqartoqarsinnaavoq, angallat 

1)  aalisariutinik nalunaarsuiffimmi nalunaarsorsimappat imaluunniit Angallatinik nalu-

naarsuiffimmiippat aammalu Aalisarnermut, Piniarnermut Nunalerinermullu Naalak-

kersuisoqarfiup angallatinut aalisarnermik inuussutissarsiornermut akuersissutilinnut nalu-

naarsuiffiani nalunaarsorsimappat,  

2)  angallatip allagartaa malillugu angissusaa 5 BRT/ 8 BT qaangersimappagu taamaattorli 75 

BRT/120 BT ataallugu angissuseqarpat, 

3)  ukiunik 25-nik pisoqaassuseqarpat pisoqaanerulluniluunniit, aammalu 

4)  ukiut marluk kingulliit nunatsinni aalisarnermi aalisaqataasarsimappat.  

  Imm. 3.  Angallammut pisortat atukkiussaqarsimassagaluarpata tapiissuteqarsimassagaluar-

patalu, imm. 1 naapertorlugu tapiissutit aatsaat kingullermik pisortat taarsigassarsisitsinerisa 

tapiissuteqarsimanerisalu kingorna ukiut qulit qaangiuppata tunniunneqarsinnaapput. 

  Imm. 4.  Qinnuteqaatip piffissami qanoq ilisukkulluunniit tunniunneqarnissaa apeqqutaatin-

nagu isaterinissamullu tapiiffigineqarnissamut piumasaqaataasut qinnuteqaateqartut tamarmi-

usut eqquutsissimagaluarpatigilluunniit, § 17, imm. 1-imi ataatsimiititaliaq taaneqartoq 

erseqqissumik naliliineq aallaavigalugu qinnuteqaateqartut salliutinniarneqarsinnaapput 

qaqugumulluunniit tapiissuteqarnissamut aningaasat tunniunneqarsinnaasut isaterinissamullu 

pissusissamisoortitsisoqarnissaa tapiissutinillu tunniussisoqarnissaa eqqarsaatigalugit. 

  Imm. 5.  Imm. 4-mi pingaarnersiuineq taaneqartoq piumasaqaatit tulliuttuni taaneqartut 

tunngavigalugit pissaaq: 

1)  Angallatip pisoqaassusaa usigisinnaasaalu, 

2)  angallatip pisai, 

3)  nunap immikkoortuata ilaani angallatit akuersissutilluunniit qassiuneri, aammalu 

4)  qinnuteqartup angallammik piginnittuunerata sivisussusaa.” 

 

3.  § 15.  imatut allassimassaaq:  

”§ 15.  Tapiissutit annertussusissaat Naalakkersuisut tunngavissatut aalajangersagaat aallaavi-

galugit angallatillu angissusaat BRT imaluunniit BT aallaavigalugit naatsorsorneqassapput. 

Angallat ukiunit 25-init pisoqaaneruppat tapiissutigineqartartut angallatip pisoqaliartornera 

malillugu ukiumut 5%-imik appartinneqartassapput.  Angallatit ukiunik 35-inik pisoqaas-

suseqaleraangata nalikillileeqqittoqarneq ajorpoq. 

  Imm. 2.  Isaterinissamut tapiissutit annerpaamik angallatip nalingata 100 %-ianik annertus-

suseqarsinnaapput.  

  Imm. 3.  Angallatip nalinga nalilersuisartumit arlaallaannulluunniit attuumassuteqan-

ngitsumit Aalisarnermut, Piniarnermut Nunalerinermullu Naalakkersuisoqarfimmit 

toqqarneqartumit aalajangersarneqassaaq. Nalilersuisitsinermi aningaasartuutit qinnuteqartup 

akilissavai.  

  Imm. 4.  Angallammik isaterinissamut qinnuteqarnissaq ukiumik ataatsimik sioqqullugu an-

gallatip motorilluunniit ajoqusersimanera pissutigalugu sillimmasiisarfimmiit akiliutigi-

neqartut, angallammik iluarsaassinermut sillimmasiisarfiup akiliutai atorneqarsimanngippata 

tapiissuteqarnermi taakkua ilanngaatigitinneqassapput. Aammattaaq sillimmasiissutit qin-

nuteqarnerup kingorna ajutoorneq pissutigalugu sulili tapiissutit tunniunneqanngitsut akili-

utigineqartut, ilanngaatigitinneqassapput.” 

 

4.  § 16.  imatut allassimassaaq:  

”§ 16.  Isaterinissamut tapiissutit tunniunneqartinnagit angallat isatereersimassaaq. 

  Imm. 2.  Isaterineq isaterivissatut Aalisarnermut, Piniarnermut Nunalerinermullu Naalakker-

suisoqarfimmit akuerisaasumit ingerlanneqassaaq.  

  Imm. 3.  Tapiissutit tunniunneqartinnagit angallatip aalisariutinik nalunaarsuiffimmit ima-

luunniit Angallatinik nalunaarsuiffimmi aammalu Aalisarnermut, Piniarnermut Nunaleriner-

mullu Naalakkersuisoqarfiup angallatinut aalisarnermik inuussutissarsiornermut akuersis-

sutilinnut nalunaarsuiffiani nalunaarsorsimanera peerneqassaaq.” 

 

§ 2 

 

Inatsisartut inatsisaat ulloq 1. januar 2015 atuutilerpoq.  

 

 

 

Namminersorlutik Oqartussat, ulloq xx.xx  2014 

 

 

 

Aleqa Hammond 

UKA 2014/142 


APNN 2014-099792 


 


Naqqiut 


 


(Inatsimmut nassuiaatit 18. august 2014-mik ullulerneqarsimasoq matuma taarserpaa) 


 


Siunnersuummut nassuiaatit 


 


Nalinginnaasumik nassuiaatit 


 


1. Aallaqqaasiut:  


Siunnersuummi tunngaviusumik siunertaavoq kalaallit aalisariutaannik isaterinissamut atatil-


lugu tapiissuteqartarnermi piumasaqaatit sakkukillisinneqarnissaat. Naalakkersuisoqarfiup 


paasisimavaa aalisartut arlallit angallatiminnik isatererusunneq ajortut aalisarnissamut akuer-


sissutertik atorunnaartarmat. Taamaattumik tamatumuuna malittarisassat allannguutissaattut 


siunnersuummik saqqummiussisoqarpoq, taamaalilluni akuersissutit pigiinnarnissaannut peri-


arfissiisoqassammat.   


 


2. Siunnersuummi pingaarnertut sammineqartut:  


Inatsit atuuttoq naapertorlugu tunngaviusoq tassaavoq angallammik piginnittoq isaterinissa-


mut tapiissutisigaangat aalisarnissamut akuersissutip atorunnaartarnera. Tamatumunnga tunu-


liaqutaavoq, inatsisip suliarineqarnera aallartimmalli isaterinissamut tapiissutit aalisarnerup 


aaqqissuussivigineqarneranik malitseqartinneqarnissaa aammattaaq kissaatigineqarsimammat.  


 


Taamaakkaluartoq politikkikkut kissaatigineqarsimavoq pisuni ataasiakkaani aalisartup aali-


sarnissamut akuersissutini pigiinnartassagaa. Taamaattumik tamanna pissutigalugu 2012-imi 


upernaakkut inatsisartut katersuunneranni siunnersuutigineqarpoq aalisartut kattullutik nu-


taamik angallatitaarniaraangata aalisartut aalisarnissamut akuersissutertik pigiinnarsinnaasas-


sagaat. Siunnersuut saqqummiunneqarpoq pissutigalugu politikkikkut isiginiagassat tamatu-


muuna aamma eqqarsaatigineqartussaammata peqatigitillugulu aalisariutit amerlassusaannik 


naleqqussaanissamik malitseqartinneqartussaalluni.  


 


Aningaasanut inatsimmi aningaasaliissutigineqartut eqqarsaatigalugit Naalakkersuisoqarfik 


isumaqartuarsinnarpoq isaterisarnerit suli ikippallaartut. Taamaattumik siunnersuusiortoqar-


poq angallammik isaterisoqaraangat aalisarnissamut akuersissutip aalisartumit pigiin-


narneqartarnissaanik kinguneqartussamik. Tamatumani suli amerlanerusut isaterisalernissaan-


nik tamatuma kinguneqarnissaa naatsorsuutigalugu. Tamatuma saniatigut annikinnerusunik 


naleqqussaasoqarlunilu erseqqissaasoqarpoq. Naleqqussaanerit taakkua kisitsisitigut takussu-


tissiami kinguliani takuneqarsinnaapput, immikkullu nassuiaasiami itisilerneqarlutik.  


 


Inatsisissatut siunnersuut inatsimmut atuuttumut sanilliullugu 

Oqaasertaliussaq atuuttoq Inatsisissatut siunnersuut 


 § 1 


 


Aalisarnermut aningaasaliissutinut immik-


koortitat pillugit Inatsisartut inatsisaanni nr. 


15, 20. november 2006-imeersumi, ilaatigut 


Inatsisartut inatsisaatigut nr. 13, 2. december 


2009-imi aammalu Inatsisartut inatsisaatigut 


nr. 22, 22. november 2011-imi allanngortin-


neqartumi kingullermillu Inatsisartut 


inatsisaatigut nr. 8, 3. december 2012-imi 


allanngortinneqartumi, makkua allan-


nguuteqartinneqarput:  


  § 1.  Inatsisartut inatsisaanni siunertaavoq 


aalisarnermik inuussutissarsiutip siuarsaavi-


ginissaanut tapiissuteqartarnissaq, tassunga 


ilanngullugu ingerlatserusuttunut nutaanut 


piuminarnerusumik periarfissiisoqarnissaa. 


Inatsimmi aammattaaq siunertaavoq, aalisari-


ummik isaterinissamut tapiissuteqartalernik-


kut aalisarnissamut akuersissutit atorun-


naarsinnagit sinerissap qanittuani aalisarne-


rup naleqqussarneqarneranut atatillugu aalisa-


riutit amerlassusaasa pissusiviusunut siunis-


samilu pisassatigut periarfissarisassatut 


naatsorsuutigisanut naleqqussarneqarnissaa. 


1. § 1, imm. 1 imatut allassimassaaq: 


”§ 1.  Inatsisartut inatsisaanni siunertaavoq 


aalisarnermik inuussutissarsiutip siuarsaavi-


ginissaanut tapiissuteqartarnissaq, tassunga 


ilanngullugu ingerlatserusuttunut nutaanut 


piuminarnerusumik periarfissiisoqarnissaa 


kiisalu aalisariutit nutarteriffigineqarnissaan-


nut tapersiisarnissaq.”  


  § 14.  Naalakkersuisut sinerissap qanittuani 


aalisarnermi aalisariutinik isaterinermut ta-


piissuteqarsinnaapput, siunertamut tamatu-


munnga ukiumut aningaasaqarnermut anin-


gaasaliissutit iluini aningaasaliissuteqartu-


ninngaanniit. 


  Imm. 2.  Tapiissuteqartoqarsinnaavoq, an-


gallat 


1)  aalisariutinik nalunaarsuiffimmi nalu-


naarsorsimappat imaluunniit Angallatinik 


Nalunaarsuiffimmiippat aammalu Aalisar-


nermut, Piniarnermut Nunalerinermullu 


Aqutsisoqarfiup angallatinut aalisarnermik 


inuussutissarsiornermut akuersissutilinnut 


nalunaarsuiffianni nalunaarsorsimappat,  


2. § 14, imatut allassimassaaq: 


”§ 14.  Naalakkersuisut sinerissap qanittuani 


aalisarnermi aalisariutinik isaterinermut ta-


piissuteqarsinnaapput, siunertamut tamatu-


munnga ukiumut aningaasaqarnermut anin-


gaasaliissutit iluini aningaasaliissuteqartu-


ninngaanniit. 


  Imm. 2.  Tapiissuteqartoqarsinnaavoq angal-


lat 


1)  Aalisariutinik Nalunaarsuiffimmi nalu-


naarsorsimappat imaluunniit Angallatinik 


Nalunaarsuiffimmiippat aammalu Aalisar-


nermut, Piniarnermut Nunalerinermullu 


Naalakkersuisoqarfiup angallatinut aalisar-


nermik inuussutissarsiornermut akuersissutil-

2)  angallatip allagartaa malillugu angissusaa 


5 BRT/ 8 BT aqaangersimappagu taamaattor-


li 75 BRT/120 BT ataallugu angissuseqarpat  


3)  ukiunik 25-nik pisoqaassuseqarpat nu-


taannginnerulluniluunniit,  


4)  ukiut marluk kingulliit aalisarsinnaaner-


mik pisassiissutit minnerpaamik affaannik 


aalisarsimappat, aamma  


5)  qinnuteqaateqarnerup tunniunneqarnerani 


ingerlatsinermut piareersimappat. 


  Imm. 3.  Qaqugukkulluunniit qinnuteqaat 


tunniunneqarsimagaluarpat imaluunniit isa-


terinissamut tapiiffigineqarsinnaanermut pi-


umasaqaatit qinnuteqaateqartunit arlalinnit 


tamarmiusunilluunniit eqquutitinneqarsima-


galuarpataluunniit, § 17, imm. 1-imi ataatsi-


miititaliap taaneqartup qinnuteqaateqartut 


salliutinneqarnissaannut erseqqissumik nalili-


inerit aallaavigalugit aningaasat tapiissutaa-


sinnaasut pissusissamisoortuunersullu naliliif-


figissavai. 


  Imm. 4.  Imm. 3-mi salliutitsinissaq taa-


neqartoq tunngaviusut ukua aallaavigalugit 


ingerlanneqassaaq: 


1)  angallatip pisoqaassusia usisinnaassusialu, 


2)  siornatigut aalisarsinnaanermut akuersis-


summi tunniunneqartumi pisarineqartut, 


3)  nunap immikkoortuisa ilaanni angallatit 


amerlassusia akuersissutaalluunniit, imaluun-


niit 


4)  aalisakkat suussusiinut agguataakkamik 


aalisarnermi ingerlatsisimanerit. 


 


lit nalunaarsuiffianni nalunaarsorsimappat,  


2)  angallatip allagartaa malillugu angissusaa 


5 BRT/ 8 BT qaangersimappagu taamaattorli 


75 BRT/120 BT ataallugu angissuseqarpat, 


3)  ukiunik 25-nik pisoqaassuseqarpat 


pisoqaanerulluniluunniit, aammalu, 


4)  ukiut marluk kingulliit nunatsinni aalisar-


nermi aalisaqataasarsimappat.  


  Imm. 3.  Angallammut pisortat taarsigassar-


sisimassagaluarpata tapiissuteqarsimassa-


galuarpataluunniit, imm. 1 naapertorlugu ta-


piissutit aatsaat pisortat taarsigassarsisitsisi-


manerisa tapiissuteqarsimanerisalu kingorna 


ukiut qulit qaangiuppata  tunniunneqarsin-


naapput. 


  Imm. 4.  Qaqugukkulluunniit qinnuteqaat 


tunniunneqarsimagaluarpat imaluunniit isa-


terinissamut tapiiffigineqarsinnaanermut pi-


umasaqaatit qinnuteqaateqartunit arlalinnit 


tamarmiusunilluunniit eqquutitinneqarsima-


galuarpataluunniit, § 17, imm. 1-imi ataatsi-


miititaliap taaneqartup qinnuteqaateqartut 


salliutinneqarnissaannut erseqqissumik nalili-


inerit aallaavigalugit aningaasat tapiissutaa-


sinnaasut pissusissamisoortuunersullu naliliif-


figissavai. 


  Imm. 5.  Imm. 4-mi pingaarnersiuineq taa-


neqartoq piumasaqaatit tulliuttuni taaneqartut 


tunngavigalugit pissaaq: 


1)  Angallatip pisoqaassusaa usigisinnaasaa-


lu, 


2)  angallatip pisai, 


3)  nunap immikkoortuata ilaani angallatit 


akuersissutilluunniit qassiuneri, aammalu 


4)  qinnuteqartup angallammik piginnittuune-


rata sivisussusaa.”  


  § 15.  Tapiissutit annertussusissaat Naalak-


kersuisut tunngavissatut aalajangersagaat 


aallaavigalugit angallatillu angissusaat BRT 


imaluunniit BT aallaavigalugit naatso-


rsorneqassapput Angallat ukiunit 25-nit 


3. § 15. imatut allassimassaaq: 


”§ 15.  Tapiissutit annertussusissaat Naalak-


kersuisut tunngavissatut aalajangersagaat 


aallaavigalugit angallatillu angissusaat BRT 


imaluunniit BT aallaavigalugit naatso-

pisoqaaneruppat tapiissutigineqartartut angal-


latip pisoqaliartornera malillugu ukiumut 5%-


imik appartinneqartassapput.  


  Imm. 2.  Isaterinissamut tapiissutit anner-


paamik sillimmasiissutit nalingisa 100 %-atut 


annertussuseqarsinnaapput, atortut ilanngun-


nagit. 


  Imm. 3.  Angallat sillimmaserneqarsi-


manngippat taava angallat naliliisartumit ar-


laannaannulluunniit attuumassuteqanngitsu-


mit nalilersortinneqarsinnaavoq, Aalisarner-


mut, Piniarnermut Nunalerinermullu Naalak-


kersuisoqarfimmit toqqarneqartumit. 


Taamatut nalilersuisitsinermut anin-


gaasartuutit qinnuteqartumit akilerneqassap-


put. 


  Imm. 4.  Angallammik isaterinissamut qin-


nuteqarnissaq ukiumik ataatsimik sioqqullugu 


angallatip motorilluunniit ajoqusersimanera 


pissutigalugu sillimmasiisarfimmiit aki-


liutigineqartut, angallammik iluarsaassiner-


mut sillimmasiisarfiup akiliutai atorneqarsi-


manngippata tapiissuteqarnermi taakkua 


ilanngaatigitinneqassapput. Aammattaaq sil-


limmasiissutit qinnuteqarnerup kingorna 


ajutoorneq pissutigalugu sulili tapiissutit tun-


niunneqanngitsut akiliutigineqartut, 


ilanngaatigitinneqassapput. 


rsorneqassapput. Angallat ukiunit 25-nit 


pisoqaaneruppat tapiissutigineqartartut angal-


latip pisoqaliartornera malillugu ukiumut 5%-


imik appartinneqartassapput. Angallatit uki-


unik 35-nik pisoqaassuseqaleraangata nalikil-


lileeqqittoqarneq ajorpoq. 


  Imm. 2.  Isaterinissamut tapiissutit anner-


paamik angallatip nalingata 100 %-ianik an-


nertussuseqarsinnaapput. 


  Imm. 3.  Angallatip nalinga na-


lilersuisartumit arlaannaannulluunniit at-


tuumassuteqanngitsumit Aalisarnermut, Pini-


arnermut Nunalerinermullu Naalak-


kersuisoqarfimmit toqqarneqartumit aalajan-


gersarneqassaaq. Nalilersuisitsinermi anin-


gaasartuutit qinnuteqartup akilissavai.  


  Imm. 4.  Angallammik isaterinissamut qin-


nuteqarnissaq ukiumik ataatsimik sioqqullugu 


angallatip motorilluunniit ajoqusersimanera 


pissutigalugu sillimmasiisarfimmiit aki-


liutigineqartut, angallammik iluarsaassiner-


mut sillimmasiisarfiup akiliutai atorneqarsi-


manngippata tapiissuteqarnermi taakkua 


ilanngaatigitinneqassapput. Aammattaaq sil-


limmasiissutit qinnuteqarnerup kingorna 


ajutoorneq pissutigalugu sulili tapiissutit tun-


niunneqanngitsut akiliutigineqartut, 


ilanngaatigitinneqassapput. ” 


  § 16.  Tapiissutit tunniunneqaraangata an-


gallat isaterneqartassaaq. 


  Imm. 2.  Isaterinissamut tapiissutinik tunni-


ussisoqartillugu aalisarsinnaanermut akuer-


sissut aamma inuussutissarsiutigalugu aali-


sarnissamut akuersissutit tamarmik atorun-


naartassapput. Angallatip aalisariutinik nalu-


naarsuiffimmit imaluunniit Angallatinik 


nalunaarsuifimmi aammalu Aalisarnermut, 


Piniarnermut Nunalerinermullu Aqutsisoqar-


fiup angallatinut aalisarnermik inuussutis-


sarsiornermut akuersissutilinnut nalunaarsuif-


fiani nalunaarsorsimanera peerneqassaaq. 


4. § 16 imatut allassimassaaq: 


”§ 16.  Isaterinissamut tapiissutit tunniunne-


qartinnagit angallat isatereersimassaaq. 


Imm. 2.  Isaterineq isaterivissatut Aalisarner-


mut, Piniarnermut Nunalerinermullu 


Naalakkersuisoqarfimmit akuerisaasumit 


ingerlanneqassaaq. 


Imm. 3.  Tapiissutit tunniunneqartinnagit an-


gallatip aalisariutinik nalunaarsuiffimmit 


imaluunniit Angallatinik nalunaarsuiffimmi 


aammalu Aalisarnermut, Piniarnermut 


Nunalerinermullu Naalakkersuisoqarfiup an-


gallatinut aalisarnermik inuussutissarsiorner-

  Imm. 3.  § 16 imm. 2, nr. 1. atuutissanngilaq 


aalisartut marluk amerlanerusulluunniit an-


gallataatiminnik isaterinissaminnut tapiissuti-


nik kattullutik qinnuteqarsimappata, ilutigitil-


lugulu kattussillutik ataatsimik angallatitaar-


nissaminnut tapiiffigineqarnissaminnut qin-


nuteqaateqarsimappata. 


  Imm. 4.  Imm. 3 naapertorlugu isaterinissa-


mut tapiissutit taamaallaat isaterinissamut 


tapiissutigineqassapput. 


mut akuersissutilinnut nalunaarsuiffianni 


nalunaarsorsimanera peerneqassaaq.” 


 


 § 2 


 


Inatsisartut inatsisaat ulloq 1. januar 2015 


atuutilerpoq.  


 


3. Aningaasaqarnikkut allaffissornikkullu pisortanut kingunerisassat 


Siunnersuut atugassiissutaareersut saniatigut allaffissornikkut aningaasaqarnikkulluunniit 


pisortanut kinguneqartussatut ilimagineqanngilaq.  Aningaasanut inatsimmi allanguisoqartari-


aqarneranik siunnersuut malitseqassanngilaq.   


 


4. Inuussutissarsiutilinnut aningaasaqarnikkut allaffissornikkullu kingunerisassat 


Siunnersuutip inuussutissarsiortunut aningaasatigut iluaqutissartaqarnissaa ilimagineqanngi-


laq isaterinerup kingorna qinnuteqartut aalisarnermut akuersissutitik pigiinnarsinnaamma-


tigik. Aningaasatigut iluaqutissartaata qanoq annertutiginissaanut piginnittup angallammut 


sumut akuersissuteqarnera apeqqutaassaaq. Taamaattumik aningaasatigut qanoq annertutigi-


sumik iluaqutissarsiviusinnaanera oqaatigiuminaappoq. 


 


5. Avatangiisinut, pinngortitamut innuttaasullu peqqissusaannut kingunerisassat 


Siunnersuut avatangiisinut, pinngortitamut innuttaasullu peqqissusaannut kinguneqartussatut 


ilimagineqanngilaq.   


 


6. Innuttaasunut kingunerisassat 


Siunnersuutip aningaasatigut allaffissornikkullu inuussutissarsiortunut aningaasatigut kingu-


nerisassaatut taaneqareersut saniatigut innuttaasunut allanut kinguneqarnissaa ilimagi-


neqanngilaq.  


 


7. Kingunerisassat allat pingaarutillit 


Siunnersuut pingaarutilinnik allanik kinguneqassasoq naatsorsuutigineqanngilaq  


 


8. Oqartussaasut kattuffiillu il.il. tusarniaavigineqarnerat 

Siunnersuut makkununnga tusarniutigitinneqarpoq KANUKOKA, SIK, Kalaallit Nunaanni 


Sulisitsisut Kattuffiat/GA, NUSUKA, KNAPK, Naalakkersuisut Siulittaasuata Naalak-


kersuisoqarfia, Inuussutissarsiornermut, Aatsitassanut Suliffeqarnermullu Naalakkersuisoqar-


fik, Peqqissutsimut Attaveqatigiinnermullu Naalakkersuisoqarfik, Aningaasaqarnermut Nu-


namullu Namminermut Pissutsinut Naalakkersuisoqarfik, Ilaqutariinnermut Inatsiseqarner-


mullu Naalakkersuisoqarfik, Ilinniartitaanermut, Ilageeqarnermut, Kulturimut Naligiissitaa-


nermullu Naalakkersuisoqarfik, Avatangiisinut Pinngortitamut Ineqarnermullu Naalak-


kersuisoqarfik.  


 


Tusarniaanermi piffissarititaq aallaqqaammut 11. julimiit - 18. augustimut aalangiun-


neqarsimagaluarpoq, tamatumali kingorna sivikillineqarluni 11. julimiit – 11. augustimut. 


Tusarniaanermi piffissarititaq sivikillineqarpoq Inatsisartunut tunniussinissamut piffissalius-


saq eqqarsaatigalugu. 


 


Piffissami tassani siunnersuut tamanut tusarniaassutigineqarpoq Namminersorlutik Oqartussat 


qarasaasiakkut tusarniaaviani. 


 


Tusarniaanermi akissuteqaatinik pissarsisoqarsimavoq ukunannga Ilaqutariinnermut Inatsisin-


illu Atuutsitsinermut Naalakkersuisoqarfik, KANUKOKA, Pinngortitamut Avatangiisinullu 


Naalakkersuisoqarfik, NUSUKA, SIK, Kalaallit Nunaanni Sulisitsisut Peqatigiiffiat/GA, Ka-


laallit Nunaanni Aalisarsinnaanermut Akuersissutinik Nakkutilliisoqarfik, Peqqissutsimut 


Attaveqarnermullu Naalakkersuisoqarfik, Qeqqata Kommunia, Kommuneqarfik Sermersooq 


aamma KNAPK. 


 


Tulliuttumi tusarniaanermi akissuteqaatit tusarniaanerup nalaani takkussimasut suliarineqas-


sapput. Maluginiarneqassaaq, tusarniaanermi akissuteqaatit, uingasumik allanneqarsimasut, 


taamaallaat allaqqinneqarsimammata pingaaruteqassusianik naliliisimaneq tunngavigalugu 


pingaarnerpaartaannaasigut. 


 


Ilaqutariinnermut Inatsisinillu Atuutsitsinermut Naalakkersuisoqarfiup nalunaarutigaa al-


lannguutissatut siunnersuummut oqaaseqaatissaqaratik, imarisaammi Naalakkersuisoqarfiup 


oqartussaaffigisaata avataaniimmat. 


 


KANUKOKA-p nalunaarutigisimavaa siunnersuut ”aalisariutinik isaterisarnermi tapiissuti-


nik pissarsinisssamut piumasaqaatinik naleqqussaanissamik ajornannginnerulersitsinissamil-


lu siunertaqarmat”, siunnersuut KANUKOKA-mit tusaatissatut tiguneqartoq. 


 


Pinngortitamut Avatangiisinullu Naalakkersuisoqarfiup nalunaarutigaa allanngutissatut si-


unnersuummut nassiunneqarsimasumut oqaaseqaatissaqaratik. 

KNAPK-p siunnersuutip oqiligallatsinera nuannaarutigivaa. Taamaattorli inassutigi-


neqarpoq siunnersuutip § 14, imm. 3. allanngortinneqassasoq, imatut isikkoqalersillugu,  


taarsigassarsisoqarsimatillugu imaluunniit tapiiffigineqartoqarsimatillugu taava isateri-


sinnaanermut tapiisoqarsinnaassasoq angallat ukiuni tallimani ingerlanneqareersimappat, 


siunnersuummi allaqqasoq ukiuni qulini taarserlugu.” 


 


Inassutigineqartoq siunnersuummut ilangunneqanngilaq. Tamanna tunuliaquteqarpoq imaat-


tumik, aalajangersagaq atuarneqartussaavoq inatsisip § 2-a aammalu § 10-a aallaavigalugit, 


tassanilu aallaavigineqarpoq taammaallaat  taarsigassarsisoqarsinnaasoq tapiiffigi-


neqartoqarsinnaasorlu angallatinut ukiuni qulini ingerlasinnaasorineqartunut. Killiussaq 


ukiunut tallimanik sivisussusilik paragraffit taakku marluk  tunuliaqutaannut tulluanngilaq. 


 


GA-p tusarniaanermi akissuteqaammini oqaatigaa Aalisarneq pillugu Ataatsimiititaliarsuup 


aallaavigisaa isumaqatigigitsik aalisarnermi inuussutissarsiuteqarnermi aaqqissuussaanikkut 


naleqqussaasoqarnissaanik. Oqaatigaat siunnersuut killormut ingerlasuusoq taamaasillutillu 


sakkortuumik siunnersuummut akerliullutik. Pingaartumik pingaaruteqarnerarpaat isu-


maqaramik siunnersuutip kingunerissagaa Avannaani qaleraleqassutsimik annertunerusumik 


tatisisoqalernissaanik naatsorsuutiginnikkamik, taamaasillunilu piujuartitsineq sanngiillis-


inneqassalluni. Isumaqarput tamatuma inuussutissarsiutip ilungersorluni sulinera tassalu 


taamatut aalisarnermi nalunaaqutsersuisarnissamik suliaqarnera ajoquserneqassasoq. Ilan-


ngullugu isumaqarput siunnersuut toqqaannartumik siunnersuummut allamut saqqummiun-


neqartumut akerliusoq, aalisarneq pillugu inatsisip allanngortinneqarnissaanut. GA-mit ujar-


torneqarpoq ataqatigiissumik aalisarneq pillugu inatsimmik suliaqarneq aalisarneq pillugu 


patajaatsunik uppernarsaasersuisarluni. Siunnersuummi annikinnerusumik iluarsaassinernut 


erseqqissaanernullu allanut oqaaseqaatissaqanngillat. 


 


SIK-mit GA-p tusarniaanermi akissuteqaataa tapersersorneqarpoq. 


 


Siunnersuut saqqummiunneqarpoq pissutigalugu naalakkersuinikkut kissaatigineqarmat, 


aalisartunit aalisarsinnaanermut akuersissutitik pigiinnarsinnaassagaat. Tamatumunnga tun-


ngaviuvoq aalisartorpassuarnit kissaatigineqartanngimmat angallatimik isatertinnissaat tapiis-


sutinik tunniussinermi piumasaqaataasarmat aalisarsinnaanermut akuersissutit aamma pisassi-


issutit atorunnaarnissaat. 


 


Peqqissutsimut Attaveqarnermullu Naalakkersuisoqarfiup oqaatigaa pingaarnerusutigut 


siunnersuummi ajornannginnerulersitsinerit naammagisimaaritik. Ajornartorsiorfiusin-


naasorli uparuarlugu, tassalu siunnersuut angallatinut ukiuni kingullerni marlunni kalaallit 


aalisarnerini inuussutissarsiorluni ingerlatsisimasunut killilerneqarsimammat. Akissute-


qartup erseqqissaatigaa angallatinik allanik umiarsualivinniittoqarnera, qimanneqarsi-


masunik, akiliisinnaajunnaarlutik unissimasunik imaluunniit isateriaannanngorsimasutut 


isikkulinnik. 

Angallatinut ukiuni qaangiuttuni marlunnut kalaallit aalisarnerini inuussutissarsiorlutik inger-


latsisimasunut killiliisimaneq tunngaveqarpoq angallatinut qanittukkut aalisarsimanngitsut, 


kiisalu angallatinut aalisarsimanngisaannartut, oqartussaassuseqarneq eqqarsaatigalugu 


Aalisarnermut, Piniarnermut, Nunalerinermullu Naalakkersuisoqarfiup ataanniittuunngimma-


ta. Taamatuttaaq angallatit taakku pillugit ajornartorsiorneq aningaasanut inatsimmi aalisar-


nermut aningaasanut immikkoortitanut konto-p ataaniinnatik. Siunnersuummili saqqummiun-


neqartumi siunertarineqarpoq angallatit umiarsualivimmut uninngaannartussanngorlugit 


qimanneqartarnerisa pinaveersaartinneqarnissaat, pissutigalugit piginnittunit kissaatigineqan-


ngimmat isaterisitsinissaq pissutigalugit aalisarsinnaanermut akuersissutaatini pisassiissutaat-


imilu atorunnaarnissaat. 


 


Qeqqata Kommuniata oqaaseqarfigaa siunnersuutikkut naatsorsuutigineqartariaqartoq an-


gallatinik piginnittut tunuarsimaarunnaartariaqartut angallatiminnik atorunnaarnikunik is-


aterisitsinissamut, soorluttaaq angallatit atorunnaarnikut illoqarfimmi sumi tamaani nas-


saassaajunnaassasut. Oqaatigaat aamma arlaannaannulluunniit attuumassuteqanngitsumik 


nalilersuisartumit nalinginik aalajangersaasarneq tunngavissaassasoq pitsaasoq. 


 


Kommuneqarfik Sermersuup nalunaarutigaa sinerissamut qanittumi aalisarnikkut aaqqis-


suussaanermi naleqqussaanissap pisariaqartinneqarneranik isiginninneq tapersersorigitsik, 


tamannalu aalisagaqatigiinnut, aalisartunut aamma aningaasatigut iluanaarutinut ilua-


qutaassasoq. Kommunip neriuutigaa inatsisissatut siunnersuut aningaasatigut iluaqusiium-


aartoq pisariaqartinneqartumillu sinerissamut qanittumi aalisariuteqarnermi 


naammassisaqarsinnaassutsikkut naleqqussaanermik pilersitsiumaartoq. Siunnersuutigi-


neqarpoq aalisarneq pillugu inatsimmi sunniivigeqatigiittarnermi sunniutit isiginiarneqassa-


sut, taamaasilluni inuit inuussutissarsiorfinnit allaneersut inuussutissarsiutigalugu aalisar-


nermi peqataasinnaajunnaarsinneqarlutik. Ilanngullugu oqaatigaat aalisarsinnaanermut 


akuersissutinik pisassiissutinillu piginniinnartarnerup aalisarnermi aalisar-


toqarpallaarneranik iluarsiisinnaaneq ajornarnerulersissinnaagaa. Kommunip neriuutigaa 


periarfissakkut sinerissamut qanittumi aalisariuteqarnikkut nutarterisinnaaneq 


qulakkeerneqassasoq, naak siunnersuutikkut matumuunakkut imaasiallaannarluni Tunumi 


ajornartorsiornerit ikiorsiivigineqarsinnaanavianngitsut. Pitsaasutut isumaqarput, angallatit 


piviusumik naliminnut  nalilersorneqartarnissaat, kiisalu siunissamut sammisumi pi-


umasaqaataasassasoq isaterinerup isaterivimmi akuersissutigineqarsimasumi pisarnissaa. 


 


Eqqortuunngilaq siunnersuutip nassatarissagaa sinerissamut qanittumi aalisariuteqarnikkut 


naammassisaqarsinnaassutsikkut naleqqussaaneq. Inatsisiliorneq atuuttoq naapertorlugu, is-


aterisitsinermik tapiissutit siunnertaasa ilagaat tapiissutit sinerissamut qanittumi aalisari-


uteqarnermi aaqqissuussaanikkut naleqqussaasoqarnissaanut peqataaqataajumaarnissaat. Si-


unertaq tamanna siunnersuummi atorunnaarpoq, tassami siunissami tapiissutinik tunni-

ussinermi aalisarsinnaanermut akuersissutit aamma pisassiissutit pigiinnarneqartarsinnaas-


sammata. 


 


Tunumi aalisarnermut tunngasutigut ajornartorsiutit allatut isikkoqarput, pissuteqarlutillu at-


taveqaateqarnikkut silaannaallu pissusaa eqqarsaatigalugit unammilligassanit. Ajornartorsior-


neri tamakku isaterisitsisarnermik tapiissutit pillugit malittarisassanik allannguinikkut iluarsi-


issuteqarfigineqarsinnaassanngillat. 


 


 


Taamaasillutik tusarniaanermi akissuteqaatit siunnersuummit saqqummiunneqartumit allan-


ngortitsisoqarnissaanik kinguneqassanngillat. 


 


Siunnersuummi aalajangersakkanut ataasiakkaanut nassuiaatit 


 


§ 1-imut  


Nr. 1-imut 


Aalajangersagaq ilaagut inatsisaareersumut assinguvoq. Taamaattorli atugassarititaasunut 


naleqqussaanissamik siunertaq peerneqarluni, akuersissutit pisassallu atorunnaarsinnissaat 


atuukkunnaarmata.  


 


Nr. 2-mut 


 


Imm. 1-imut 


Aalajangersagaq inatsisaareersumi § 14, imm 1-imut assinguvoq.  


 


Imm. 2-mut 


Aalajangersagaq inatsisaareersumi aalajangersakkap assigiinnarpaa. Kisianni qinnuteqaatip 


tunniunneqarnerani angallatip aallariaannaanissaanut piumasaqaatigineqartoq peerneqarluni. 


Aammattaaq ukiut marluk kingulliit aalisarsinnaanermut akuersissutigineqartut ikinnerpaamik 


50 %-iisa aalisarsimanissaannik piumasaqaat taamatulli peerneqarpoq, taarsiullugulu an-


gallatip nunatsinni ukiut marluk kingulliit aalisaqataasimanissaanik piumasaqaatitalerlugu. 


Siunnersuummi pingaarnersiuisoqartillugu angallatip qanoq pisaqarsimatiginerata aallaavi-


unissaa suli attanneqarmat, takuuk siunnersuummi § 1, nr. 3, ilimagineqanngilaq tamanna 


annertunerusumik allannguuteqartitsisinnaasoq.   


 


Imm. 3-imut 


Aalajangersagaq nutaajuvoq. Aalajangersakkap tunngavigai inatsip § 2-at aamma § 10-at, 


tamatumani oqaaseqaatit angallatinut ukiut qulinik piusinnaasunut tapiissuteqartarnermut 


aallaaviutinneqartartut. Angallatinut taakkununnga tapiissuteqartarnissaq aallaavimmut tama-


tumunnga naapertuutissanngilaq.  

Uunga. Imm. 4.  


Aalajangersagaq inatsimmut atuuttumi § 14, imm. 3-mut assingusuuvoq.  


 


Imm. 5-imut 


Aalajangersakkap nr. 2-ni oqaasertalersornera annikitsumik iluarsiivigineqarpoq, allatigut 


allannguuteqartitsinissamik kinguneqanngitsumik.  


 


Tamatuma saniatigut immikkoortoq nutaaq nr. 4-tut ikkunneqarpoq, pingaarnersiuineq 


ataatsimut isigalugu qinnuteqartup angallammik qanoq sivisutigisumik piginnittuusi-


masussaaneranik oqariartuutilik. Aallaaviusoq tassaavoq, ataannartumik sivisuumik pig-


innittuusimagaanni tamatuma pingaarnersiuinermi qularnaannerunissaa. Aalajangersakkamut 


tunuliaqutaasoq tassa ilaatigut pisoqartarsimammat qinnuteqartoqareernera kingoqqutilaarlu-


gu qinnuteqartoq angallatitaartarsimammat, pisinermilu akiusoq isaterinissamut tapiissutis-


iarisinnaasanut naleqqiullugu appasinnerujussuulluni. Taamaalillunilu qinnuteqartoq tapissu-


tinik tunniussinerup pinerani pisortanit iluanaaruteqartarluni. Aningaasanik taamatut 


nuussisarnerit kissaatigineqanngillat, tassami assersuutigalugu manna kingunerisinnaammas-


suk tassalu angallatit pisoqqat isaterinissamut tapiissutinik piniaannarluni Kalaallit Nunaannut 


eqqunneqartalernissaat.  


 


Nr. 3-imut 


 


Imm. 1-imut 


Aalajangersagaq inatsisip atuuttup assigaa. Kisianni aalajangersakkap naggataani nutaamik 


uniffilerlugu. Tamatumanili allaffissornikkut periutsit malillugit tamanna pivoq, taamaalil-


lunilu qinnuteqartunut ataasiakkaanut allannguinernik kinguneqartussaanani. Aalajangersak-


kap kingunerissavaa annerpaamik 50 %-it ilanngaataasinnaaneri angallatip qanoq pi-


soqaatiginera naapertorlugu. 


 


Imm. 2-mut 


Inatsit atuuttoq naapertorlugu isaterinissamut tapiissutit annerpaamik angallatip sillimmasiis-


sutaata nalinganik annertussusilerneqarsinnaapput. Ataasiakkaatigulli assersuutissaqarpoq 


tassalu tunngaviatigut qinnuteqartoq sillimasersimatinnagu kisiannili qinnuteqarnissani 


sioqqutitsiarlugu sillimmasersimappat angallatip nalivia qaangerujussuarlugu nalilimmik taa-


maalilluni qinnuteqartup siunertaanngitsumik aningaasatigut iluanaaruteqarfigisimasin-


naasaanik. Tamatuma pinngitsoortinneqarnissaa inatsisiliortumit kissaatigineqarsimavoq taa-


maattumillu inatsimmik allannguinikkut angallatip nalivia tunngaviusumik aallaaviutinne-


qartalissalluni sillimmasiinerup nalinga pinnagu.  


 


Aalajangersagaq § 15, imm. 1-imi naatsorsueriaatsimut ilusiliamut tapiliussatut naatsor-


suussaavoq, qummut killissaleereermat. Peqatigitillugulu aamma aalajangersagaq sapin-







 


 


11 


 


ngisamik piaartumik isaterisoqartarnissaanut iluaqutaaqataassaaq, tassami angallatip pisoqal-


iartornera annaasaqaataasussaammat.   


 


Imm. 3-imut 


(Inatsit atuuttoq naapertorlugu naliliisarneq kisiat aallaaviutinneqarpoq sillimmasiinermut 


nalilersuisoqarsimanngimmat. Tamanna siunnersuummi iluarsineqarpoq imm. 2-p allan-


ngortinnera tunngavigalugu.)  


 


Imm. 4-mut 


Aalajangersagaq § 15-imi, imm. 4-mi atuuttup assigaa.  


 


Nr. 4-mut 


 


Imm. 1-imut  


Aalajangersagaq inatsisip atuuttup assigaa. Oqaasertalersornerata tulleriinneri iluarsineqarput 


isaterineq aatsaat naammassineqaraangat aningaasanik tunniussisoqartarnissaa erseqqissar-


niarlugu. Tamatumunnga tunngaviuvoq misilittagarineqarmat isaterineq aallartikkaangat qin-


nuteqartut arlaqartut aningaasat tigorusuttarmatigik. Taakkutsiali ajornartorsiutaasassaaq pis-


sutigalugu isaterineq naammassineqanngitsoorsinnaammat taamaalillunilu isaterinermut ata-


tillugu avatangiisinik mingutsitsisoqaraluarpat aningaasassaarunnermik kinguneqarluni. Is-


aterineq aatsaat naammassippat tapiissutinik tunniussinikkut taamaalilluni piumasaqaatigi-


neqartumut matussusiisinnaanermut periarfissaq attatiinnarneqarsinnaavoq.  


 


Imm. 2-mut  


Isateriffissap Aalisarnermut, Piniarnermut Nunalerinermullu Naalakkersuisoqarfimmit aku-


erisaasimanissaa piumasaqaataavoq. Tamatumunnga tunuliaqutaavoq aningaasartuutit ap-


pasinnerutinniarlugit qinnuteqartut namminneq isaterinissaminnik kissaateqartarnerat 


naalakkersuisoqarfiup misilittagaqarfigimmagu. Isaterinerup tamakkuninnga suliaqartartunit 


ingerlanneqarnissaa siusinnerusukkut piumasaqaataasimammat tamatuma kingunerisimavaa 


naalakkersuisoqarfiup tamatumuuna piumasaqaateqarsimannginnera. Aalisartup nammineer-


luni isaterinera avatangiisinik mingutsitsisoqarnissaanut qaninnerulersitsisarpoq.  


 


Isateriviusoq assersuutigalugu tassaasinnaavoq amutsivik, tamannali piumasaqaataanngilaq. 


Taamaattorli erseqqilluinnartumik piumasaqaataalluni suliffeqarfiup atortussat pisariaqartin-


neqartut pigissagai aammalu isaterinermi sulinermi periusissat ilisimaaralugit igitassanillu 


passussinerup avatangiisinut isumannaatsumik pinissaa.  


 


Imm.3.  


Aalajangersagaq inatsimmi atuuttumi § 16, imm. 2-p assigiinnangajappaa. Kisianni 


aalisarsinnaanermut akuersissutit pisassiissutillu isaterinissamut tapiissutit tunniunneqarnerini 


atorunnaartarnissaannik piumasaqaat peerneqarpoq.  





